
Marinelaren guraso berriak

Pertsonaia mundura ekarri zuen Hugo Pratt hil zenetik 20 urte beteko diren honetan,
Corto Maltese bizirik ikusiko dugu berriz, urrirako iragarri duten album berrian.
Juan Diaz Canales eta Ruben Pellejero espainiarrei egokitu zaie ikusmin handia sortu duen
komikia osatzea eta azkeneko istorioaren jarraipena izango dela aurreratu dute.

HORRELAKORIK NOLA EGITEN DEN, berezko
egilearekin kontsultatzea ezinezkoa denean?
Hz dirudi ouija baliatuko dutenik Pratt zena-
rekin hitz egiten saiatzeko. Canalesek iazko

urrian 2/ Pais egunkariari adiera-
z1 zionez, “autoreak gara, eta
guretik pixka bat izango du,
baina pertsonaiari fidel izatea da
helburua eta, ahal den neurtian,
grafismoari ere bai. Sailaren
jarraipena denez, super ardura-
tsuak izaten ari gara kronologia-
rekin eta pertsonaiaren biblio-
grafiarekin”.

Lehen emaitzak ikusi ahal izan
dituztenek —Pratten biografo
Dominique Petitfaux-ek, berba-
rako— emaitza bikainez hitz egin
dute Le Figarorekin solasean.
Pratt “klasikoaren” giroak gogo-
ra ekarri dizkiola esan du Petit-
fauxek, Jesuit Joe albumak zeukan
itxuraz akordatu dela.

Fan batek berreskuratua
Obra berriaren lehen laginak
ikusi dituztenei buruan oihartzun

horiek eragin izana ez da harritzekoa, pertso-
naia berreskuratuko duen marrazkilaria
Ruben Pellejero dela kontuan izaten badugu:
1985ean Dieter Lumpen sortu zuen, Prattek

sortutako marinelaren eragin
nabarmena zeukan pertsonaia.

Argitalpen handi baten
aurrean gaude, sortuko duen
ikusminarengatik bezainbeste
publikatzeko hartuko diren
lanengatik: hiru argitaletxeren
elkarlana —Casterman, Rizzoli
eta Norma—, eta gutxienez
150.000 aleko tirada.

Zoritxarrez, Maltese erdare-
tan baino ez zaigu berpiztuko.
Urrun daude 1980ko hamarka-
daren hondarrean Baionako
Antxeta argitaletxeak egindako
ahaleginak: Ethiopikoak euska-
raz irakurtzeko aukera eman
zuen apustu hark, baina segi-
darik ez du izan. Agian komi-
kiak inguruotan bizi duen
azkenaldiko berpizkundetxoa-
ren barruan, norbait animatu-
ko da berriz. ®

